ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Ֆինանսների նախարարություն
	14.09.2022թ.

	
	N 01/8-2/16148-2022 

	ՀՀ ֆինանսների նախարարությունը քննարկել է Ձեր՝ 02.09.2022թ. N Ե/1497-22 գրությամբ ներկայացված ««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու և Հայաստանի Հանրապետության պետական վերահսկողական ծառայությանը գումար հատկացնելու մասին» ՀՀ կառավարության որոշման նախագիծը, որով առաջարկվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդի հաշվին ՀՀ պետական վերահսկողական ծառայությանը (այսուհետ՝ Ծառայություն)  հատկացնել 13,559.4 հազար դրամ, և հայտնում է հետևյալը՝
Նախագծով առաջարկվում է 10,167.2 հազար դրամ հատկացնել աշխատավարձի գծով, քանի որ 2021թ. դեկտեմբեր ամսվա հարկային պարտավորությունների ժամանակին չվճարելու պատճառով նշված գումարի չափով հարկային պարտավորությունների վճարումն իրականացվել է ՀՀ 2022 թվականի պետական բյուջեով նախատեսված Ծառայության աշխատավարձի ֆոնդի միջոցների հաշվին: Այս կապակցությամբ հայտնում ենք, որ նույն սկզբունքով վճարվել են բոլոր մյուս մարմինների կողմից նախորդ տարվա չվճարված հարկային պարտավորությունները, ինչը ապահովվել է ՀՀ պետական բյուջեով այդ մարմիններին հատկացված միջոցների հաշվին՝ առանց ՀՀ կառավարության պահուստային ֆոնդից փոխհատուցելու այդ գումարները: Ուստի, առաջարկում ենք նշված ծախսը ապահովել ՀՀ 2022 թվականի պետական բյուջեով Ծառայությանը հատկացված միջոցների հաշվին:
Նախագծով առաջարկվում է 3,392.2 հազար դրամ հատկացնել տնտեսագիտական դասակարգման «Կենցաղային և հանրային սննդի ծառայություններ» հոդվածին, քանի որ ՀՀ վերաքննիչ վարչական դատարանի 2022 թվականի փետրվարի 16-ի որոշմամբ Ծառայությունից հօգուտ նախկին աշխատակցի բռնագանձման ենթակա գումարը վերաբաշխվել է նշված հոդվածից: Այս կապակցությամբ հայտնում ենք, որ նշված դեպքերում նույնպես անհրաժեշտ գումարի փոխհատուցումն իրականացվում է տվյալ մարմնին ՀՀ պետական բյուջեով հատկացված միջոցների հաշվին: Ուստի, կրկին առաջարկում ենք նշված ծախսը ապահովել ՀՀ 2022 թվականի պետական բյուջեով Ծառայությանը հատկացված միջոցների հաշվին: Այդ նպատակով առաջարկում ենք դիտարկել ինչպես 2022 թվականի ընթացքում թափուր հաստիքների գծով տնտեսված միջոցները, այնպես էլ Ծառայության կողմից իրականացվող առանձին միջոցառումների գծով խնայողությունները և փաստացի կատարողական մակարդակը:
Միաժամանակ տեղեկացնում ենք, որ ՀՀ 2022 թվականի ինն ամսվա ժամանակահատվածի համար նախատեսված ՀՀ կառավարության պահուստային ֆոնդի միջոցներն արդեն իսկ ծանրաբեռնված են ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով: 
Այնուամենայնիվ, նշված նախագիծը ՀՀ կառավարության քննարկմանը ներկայացնելու դեպքում առաջարկում ենք ՀՀ կառավարության պահուստային ֆոնդի միջոցների հաշվին գումար հատկացնելու հարցը քննարկել նախարարական կոմիտեում՝ ըստ առաջնահերթության:
Նախագծում առաջարկում ենք կատարել հետևյալ տեխնիկական բնույթի ուղղումները՝
1. Նախագծի 5-րդ հավելվածում ներառված գնման առարկայի գնման ձևը անհրաժեշտ է նշել ԷԱՃ, քանի որ վերջինս ներառված է «Էլեկտրոնային աճուրդի միջոցով ձեռք բերվող գնման առարկաների թվային ծածկագրերի (CPV կոդեր)» ցանկում: 
Միաժամանակ առաջարկում ենք նախագծի հաստատմանը զուգահեռ նախաձեռնել վերոհիշյալ գնման առարկայի ձեռքբերման ընթացակարգ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի կիրառմամբ:

